
ЦIИЙИ
ДУЬНЬЯ1928-йисалай акъатзава

Дагстатдин делилрай, 
алай вахтунда Дагъу-
станда юкьван дере-

жадин мажибди 31059,5 манат 
тешкилзава. 2020-йисан гьа и 
вахтунив гекъигайла, ам 6,4 % 
артух хьанва. Гьа са вахтунда 
450 агъзуралай гзаф дагъустан-

вияр кесибвилин цIарцIихъ 
галамукьзава. Абурун офици-
альный къазанжи яшайишдин 
тIимилдалай алатзавач. 2030-йи-
салди Дагъустанда кесибвилин 
дережа 7,3 % кьван агъузарун 
фикирдиз къачунва.

МАЖИБАР 
АРТУХ ЖЕЗВА

РАЙАДМИНИСТРАЦИЯДА СОВЕЩАНИЕ

САГЪРАЙ ЛАГЬАНА
БАРКАЛЛУ ЗЕГЬМЕТДАЙ – МЕДАЛЬ

Дашдемир ШЕРИФАЛИЕВ 	

Чи бажарагълу педагог, 
журналист, писатель, 
республикадин мер-

гьяматлувилин общественный 
«Набат» (РБОО «Набат») теш-
килатдин руководитель, РД-дин 
культурадин лайихлу работник 
Азизханов Алюсет Межмедино-
вич Дагъустандин Гьукуматдин  
«Баркаллу зегьметдай» («За до-
блестный труд») медалдиз лай-
ихлу хьанва. 

15-сентябрдиз Дагъустандин 
халкьарин садвилин Йикъан сува-
рин (ХVIII асирда дагъвийри чпин 
умуми къуватралди Надир шагь 
кукIварунихъ галаз алакъалу и су-
вар 2011-йисалай кьиле тухузва) 
серенжемрин сергьятраваз адав 
и награда (шабагь) Дагъустандин 
регьбер Сергей Меликова вахгана. 

Нубатдин и агалкьун адаз 
Ахцегь райондин руководство-
ди, «ЦIийи дуьнья» газетдин 
редакциядин коллективди, вири 
районэгьлийри рикIин сидкьидай 
мубаракзава. Чна адаз чандин 
сагъвал, ва халкьдин, Ватандин 
къуллугъда мадни еке агалкьунар 
тIалабзава.      

- Жуван зегьметдиз лайихлу 
къимет гун рикIиз хуш жедай кар 
я,- лугьузва Алюсет Азизханова. 
- И награда – «Баркаллу зегь-
метдай» медаль - Дагъустандин 
халкьарин цIийи суварин 
юкъуз шадвилин гьалара, 
вични  республикадин кьил 
Сергей Алимович Мелико-
ван гъиляй къачун лишанлу 
я. Медалдиз лайихлу хьай-
ибурун арада муаллимарни 
духтурар, эцигунардайбурни 
общественный деятелар,гьар 
жуьре пешейрин сагьибар 
авай. Гьелбетда, абур вири 
чи ватанэгьлийрин, респу-
бликадин абадвал патал тир 
гьакъисагъ зегьметди садзава. 

Хиве кьан, къад йисалайни 
артух вахтунда общественный 
мергьяматлувилин тешкилатдиз 
регьбервал гуз, яшайишдин четин 
шартIара гьатай парабур кIевяй 
акъудиз, абурун азадвални их-
тиярар хуьз алакьай (и кардикай 
хъсандиз зи «На службе обще-
ству» ктабда кхьенва) заз гьар 
журе наградаяр ава, амма им 

кьетIенди  я. Лугьун хьи, респу-
блика вилик тухунин бинеда гьа-
миша инсанрин баркаллу зегьмет 
ава. Сергей Алимовича медалдин 
вири сагьибар пара хушдиз те-
брикна, абуруз чандин сагъвал, 
ислягьвал, республикадин ва 
уьлкведин аваданлувилин рекье 
мадни еке агалкьунар тIалабна. 

Газетда рахадай мумкинвили-
кай менфят къачуналди, заз жу-
ван патай республикадин милли 
политикадин Министерстводин, 
«Лезги газетдин» руководстводиз 
(абуруз зи кIвалах акуна, къимет 
гана, гьукуматдин награда гун 
патал къалурна) ваз заз тебрикдин 
хуш гафар лугьузвай вирибуруз 

«Пара кьадар сагърай!» малума-
риз кIанзава, алава хъувуна ада. 

Къейдин, А.М.Азизханов 
1956-йисуз Ахцегь райондин 
Чеперин хуьре дидедиз хьана. 
Хайи хуьруьн мектеб, ДГПУ-дин 
филологиядин факультет (1978) 
агалкьунралди акьалтIарна,  зегь-
метдин рехъ хуьре урус чIаланни 
литературадин муаллимвилелай, 
Ахцегь райондин «ЦIийи дуь-

нья» газетдин мухбирвилелай 
башламишна. 1990-2005-йисара 
ада «Дагъустан» ГТРК-дин редак-
торвиле, информациядин хилен 
заведишвиле кIвалахна. 2000-йи-
суз Региондин мергьяматлувилин 
общественный «Набат» тешки-
лат арадал гъана хьиз, къенин 
йикъалди адан кьиле акъвазнава. 
Алюсет Азизханова Дагъустан 
Республикадин Общественный 
палатадин вири ирид созыв-
дин-эверунин активный член яз, 
Общественный палатадин Пред-
седателдин 1-заместителвилин, 
Аппаратдин руководителвилин 
везифаяр тамамарна. Намуслу, 

гьакъисагъ зегьметдай РФ-
дин ва РД-дин Общественный 
палатайрин Гьуьрметдин гра-
мотайриз, РФ-дин журнали-
стрин Союздин Гьуьрметдин 
грамотадиз, ЮНЕСКО-дин 
ва журналистрин Союздин 
«Дагъустандин къизилдин 
къелем» премийрин лауре-
атвилиз лайихлу хьана. Адан 
зегьмет гьакI «Ватандин ви-
лик лайихлувилерай» 2-де-
режадин ордендин медалдал, 
РД-дин Кьилин Гьуьрметдин 

грамотадал, «РД-дин культурадин 
лайихлу работник» гьуьндуьр 
тIвар гунал къейднава. Алю-
сет Азизханован къелемдикай 
«Говорит Махачкала» (1997), 
«Испытание трагедией» (2003), 
«Уроки дружбы» (2007), «На 
службе обществу» (2020) ктабар 
ва гзаф кьадар публицистикадин 
материалар хкатнава.

Даш АЛИЕВ

 21-сентябрдиз райадмини-
страциядин активдин нубатдин 
совещание «Ахцегь район» МР-дин 
кьил Осман Абдулкеримован регь-
бервилик кваз кьиле фена. Йикъан 
месэлайрив эгечIдалди вилик ада 
залдавайбуруз, гьакI вири районэгь-
лийриз сечкийра активныйдаказ 
иштиракунай чухсагъул лагьана. 

- Сиягьда авай чи сечкичийрин 
81 процент жемятди активныйдаказ 
иштиракуналди 78% сесер «Сад 
тир Россия» партиядиз гана. Им 
республикадин умуми дережадилай 
артух я. Чпин везифаяр тешкил-
лудаказ кьиле тухунай сечкийрин 
участокрин комиссийрин членриз, 
СП-рин кьилериз, идарайрин ру-
ководителриз, СМИ-дин векилриз, 
гьакI сечкичийриз чухсагъул! Квез 
аквазва хьи, район аваданламишу-
нин, жемятдин яшайишдин шартIар 
хъсанарунин карда эхиримжи 3-4 
йисуз чна гьикьван крар авунватIа 
ва гъиле аватIа. Мугьманри гьахъ-
луз къейдзавайвал, Ахцегьар эци-
гунрин са чIехи майдандиз элкъвен-
ва. Алай вахтунда коронавирусдин 
пандемиядин гьаларизни килиг 
тавуна, Ахцегьа вацIун кьерехар 
мягькемарзава, аялрин бахча, зурба 
спорткомплекс, ЦРБ-дин дараматар 
ишлемишиз вахкуз гьазурзава, де-
вирдин истемишунрив кьур школа 
эцигзава, райцентрдин рекьер 
асфальтламишзава. Гила респу-
бликадин махсус программадай 
В.Эмирован багъда вичихъ михь-
дай имаратарни галай хъсан кафе, 
туалет (общественный къулай 
туалетар гьакI Х.Тагьиран багъдин 
патав ва «Набережный багъда» 
жеда) эцигиз, Цуругърин чарчардал 
(водопад) туристар патал ял ядай 
къулай чка туькIуьриз эгечIзава. 
Гьелбетда, ибур вири, лугьурвал, 
вич властдин «Сад тир Россия» 
политпартиядин регьбервилик кваз 
жезвай агалкьунар я. 

Осман Магьмудович гьакI цIи 
Октябрдин вацра районда респу-
бликадин гьукумдаррин ва пара 
мугьманрин иштираквални аваз 
«Ахцегьрин ичер» сувар тухуз гьа-
зур жезвайдакайни рахана.  

 Налогар кIватIунин гьакъин-
дай гаф райадминистрациядин 
экономикадин отделдин началь-
никдин заместитель Фариза Раши-
довади къачуна: - Районда налогар 
кIватIунай кIуьд вацран тапшуругъ-
ар эменнидай 75 ва чилин налогдай 
77 процентдин кьилиз акъуднава, 
налогринбур тушир гьакъи – 38%. 
Районэгьлийрин кIвачихъ галай 
транспортдин, чилин налогрин ва 
страховой взносрин гьакъиндай 
кIватI хьанвай буржар яваш-яваш 
вахкузва...

Ахпа муниципалитетдин кьи-
лин заместитель Вадим Агъасиева 
залдавайбурун дикъет республи-
када ва районда коронавирусдин 
азардин вилик пад кьунин карда 
авай гьаларал желбна. Халкьдин 
сагъламвилин манадин и месэла-
дай гаф Ахцегь ЦРБ-дин кьилин 
духтурдин заместитель Фарида 
Шагьмардановади къачуна.

- Эхиримжи гьафтеда районда 
коронавирусдик азарлу 14 кас дуьз-
дал акьалтна, чна сагъарзава. ЦРБ-
дин 12 койка-чкадин «яру зонада» 
10 кас азарлуяр къаткурнава. Вири 
атанвай 5408 доза вакцинадикай 
гьелелиг 4452 доза ишлемишна-
ва. Эхиримжи кьве гьафтеда чи 
мобильный бригадади, хуьрериз 
къвез, жемят гъавурдик кутаз ва 
рапар ягъиз хьуникди, районда 
вакцинация ийизвайбурун кьадар 
аквадайвал артух я,- малумарна 
духтурди. 

 Эхирдай Осман Магьмудовича 
алатай совещанидал гайи вичин 
тапшуругъар тамамарзавай гьал 
ахтармишна ва веревирд авур бязи 
месэлайрай СП-рин кьилеризни 
идарайрин руководителриз цIийи 
тапшуругъар гана.    

В соответствии с  пунктом 1 
статьи 70 Федерального закона  
«Об основных гарантиях избира-
тельных прав и права на участие в 
референдуме граждан Российской 
Федерации» и  п.1 статьи 81 Закона 
РФ «О муниципальных выборах в 
республике Дагестан», участковая 
избирательная комиссия №0130 
Ахтынского района  решает:

1.Утвердить протокол участ-
ковой избирательной комиссии 
№0130 по дополнительным выбо-
рам депутатов Собрания депутатов  
СП «село Фий» от 19 сентября 
2021 года.

2. Признать дополнительные 
выборы депутатов Собрания депу-
татов СП «село Фий» четвёртого 

созыва  состоявшими и действи-
тельными.

3.  Установить, что депутатами  
Собрания депутатов СП «село 
Фий» четвёртого созыва дополни-
тельно избраны:

1. Азизов Шамсуллах Исми-
ханович.

2. Гашумов Малик Ширино-
вич.

3. Эфендиев Низами Бегбу-
баевич.

4. Опубликовать настоящее 
постановление в районной газете 
«Новый Мир» в установленные 
законом сроки.

Председатель комиссии                                                                        
Д.Ш.ШИРИНОВ

УЧАСТКОВАЯ ИЗБИРАТЕЛЬНАЯ КОМИССИЯ № 0130
с полномочиями избирательной комиссии МО СП «село Фий»

РЕШЕНИЕ
20 сентября 2021года          с.Фий              № 29

Об определении  общих результатов дополнительных выборов 
депутатов Собрания депутатов СП «село Фий» четвёртого созыва

Малум тирвал, алай йисан 17-19-сентябрдиз 
РФ-дин ФС-дин Госдумадиз ва РД-дин Халкьдин 
Собранидиз депутатар хкягъунин рекьяй сечки-
яр кьиле фена. Абура сесер гунал патал сиягьрик 
кутунвай 84 % сечкичийри иштиракна. 

Сечкийрин вахтунда «Сад тир Россия» 
Вирироссиядин политпартиядиз 81,18 %, 
«Гьахълу Россия – ватанпересар – гьахъвал 

патал» партиядиз 5,56 %, ЛДПР-диз 2,4 %, «Партия 

роста» партиядиз – 1,05 % ва 
амай партийриз са процентдилай 
тIимил сечкичийри сесер гана. 

Чи республикадин террито-
риядал алай са мандатдин сечкидин округрикай 
рахайтIа, 10-нумрадин Кеферпатан са мандатдин 
сечкидин округда – А.К.Гьажиеваз, ВПП «Сад тир 
Россия» (84,87 %), 11-нумрадин Центральный са 
мандатдин сечкидин округда – М.С.Гьажиеваз, 
ВПП «Сад тир Россия» (80,20 %), 12-нумрадин 
Кьиблепатан са мандатдин сечкидин округда – 
Ж.Н.Гьасановаз, ВПП «Сад тир Россия» (73,31 %) 
виридалайни гзаф сесер гана. 

СЕЧКИЙРИН НЕТИЖАЯР



Шерибан ПАШАЕВА,
тарихчи алим

Ахцегьрин ва Миграгъ-
рин халичаяр чпиз хас 
тир надир нехишрал-

ди, хурунин жуьрейралди ва 
ишлемишзавай рангаралди чара 
ийиз жеда. Халичаяр хурунин и 
кьве центрни сад-садахъ галаз 
сих алакъада авай. Миграгърин 
чIичI авай халичайра нехишрик 
гзаф кьадар лацу ранг кутазвай. 
Халичайрин гьашияйрин (кайма) 
кьадар бязи вахтара гьатта 9 дав 
агакьзавай. Миграгърин халичаяр 
искусстводин гьакъикъи эсерар 
я. Гьам Ахцегьрин ва гьамни 
Миграгърин халичайрал алай 
нехишри абур хранвай дишегь-
лийрин еке устадвиликай ва ха-
личаяр хурунин рекьяй и чкайра 
арадал атанвай кьетIен адетрикай 
лугьузва. 

Къад лагьай асирдин 2-паюна 
Дагъустанда «Ахцах», «Ахцах 
марвар», «Миграгъ» чешнейрин 
чIичI галай надир халичаяр хурун 
акъваз хьана. И карни лезгийрин 
халичаяр хурунин сеняткарвилиз 
гьукумдарри бес кьадарда фикир 
тагунихъ галаз алакъалу ийиз 
жеда. Са девирда лезгияр яшамиш 
жезвай чкайра авай халичаяр хра-
дай фабрикайриз республикадин 
заказар эсиллагь гун хъувунач. 
Гуьгъуьнай а карханаяр Махач-
къаладай атай буйругърин бине-
даллаз агал хъувуна. Лезгийрин 
бязи гамар храдай фабрикайриз 
са ни ятIани цIай ягъай дуьшуь-
шарни хьана. Ихьтин крарилай 
кьулухъ абур къайдадизни хканач, 
агал хъувуна. Вири и жуьредин 
крари халичаяр хурунин рекьяй 
лезгийрин сеняткарвилиз чIуру 
таъсирна ва и сеняткарвал не-
силрилай несилралди атунин лап 
важиблу адет квахьунал гъана. 

Лезгийрин халичаяр хурунин 
сеняткарвили гьатта 20-асирдин 
2-паюнал къведалди Кавказда 
вичин кьетIен чка кьазва. Лезги 
халичаяр Кавказдин маса хал-
кьари хразвай вири шейэрилай 
екедаказ тафаватлу жезвай. Чи 
устIарри гьам чIичI галай ва 
гьамни галачир вини дережадин 
еридин халичаяр гьазурзавай. 
Виридалайни машгьур «Лезгий-
рин гъед» нехиш халичайрин 
вири жуьрейра ишлемишзавай. 
Лезгийрин халичайрин нехишар 
хъсан шикилралди, рангарин дев-
летлувилелди ва вичиз хас лиша-
нар авай геометриядал тафаватлу 
жезвай. Дикъет гайитIа, куьгьне 
нехишрай чи халкьдин вири та-
рих, генезисдин мана-метлебдин 
къадим кодар кьатIуз жеда. 

Чи халкьдин халичаяр хуру-
нин адетар Дагъустанда исятдани 
ама. Амма абур аквадай гьалда 
дегиш хьанва ва маса халкьа-
рин нехишрик акатнава. Гьа са 
вахтунда Дагъустандин алай 

аямдин художникри цIийи нехи-
шарни арадал гъизва. Амма, чи 
фикирдалди, абурукай лезгийрин  
къадим халичайрик кваз хьайи 
метлебар хкатнава. Къад лагьай 
асирдин 2-паюна лезгийрин гамар 
храдай вири фабрикайриз респу-
бликадин патай еке куьмекдин 
игьтияж авай. Амма, гьайиф 
хьи, абурув а куьмек агакьнач. 
СССР чукIуникдини Дагъустан-
да лезгийрин халичаяр хурунин 
сеняткарвилиз чIуру таъсирнач. 
Чи хуьрера халичаяр хурунин се-
няткарвал Махачкъаладин патай 
тажуб жедай рафтарвал себеб яз 
гьеле перестройкадилай вилик ва 
майишат кьиле тухунин базардин 
цIийи алакъаяр кардик акатдалди 

зайиф хьана. 
Эгер чна лезгийрин гамар 

храдай фабрикайриз талукь до-
кументар тупIалай авуртIа, а кар 
малум жеда хьи, абур гьеле ала-
тай асирдин 80-йисара куьруь са 
девирда сад-садан гуьгъуьналлаз 
агал хъувуна. ИкI, халичаяр ху-
рунин рекьяй центр чи ерийрай 
масанихъ акъудна. Лезги район-
ра халичаяр гьасилунин кIвалах 
тамамвилелди акъваз хьуни чи 
халкьдин устадривай Кефердин-
ни РагъэкъечIдай патан Кавказда 
гъилелди халичаяр хурунин диб 
эцигайбур лагьай лайихлу статус 
къакъудна. Им алай вахтундани 
лезгийрин вири культурадин ва 
тарихдин лап важиблу месэлай-
рикай сад я. 

Халичаяр хурунин рекьяй 
устадар тир лезги дишегьлийри 
чеб Кавказдин, Европадин ва 
арабрин уьлквейра агалкьунралди 
маса гуз хьайи гуьрчег халичаяр 
хразвай. Абурукай яз чпихъ чIичI 

авай ва авачир халичаяр, сумагар, 
рухар ва масабур къалуриз жеда. 
Бязи йисара лезгийрин халичаяр 
храдай устадри гьатта 15 агъзур 
квадратдин метр халичаяр ва 100 
агъзур жуьт чуьвекар храз хьай-
иди я. Лезгийрин чIичI галай ха-
личаяр вири дуьньяда машгьур я. 

Гьеле пачагьдин Россиядин 
девирда лезгийрин мягькемдиз 
хранвай чIичI галай халичаяр 
маса уьлквейрин савдагарри 
къачузвай ва абур экспортдиз 
ракъурзавай. Лезгийрин хейлин 
халичаяр США-диз тухвана. Абур 
исятдани Америкадин машгьур 
музейрин хсуси коллекцийра 
хуьзва. Лезгийрин халичаяр хуру-

нин сеняткарвилин тарих чируни 
гзаф йисар истемишун мумкин я. 
И вахтундани чи гъиле и месэла-
диз талукь вири делилар гьатдатIа 
лугьуз жедач. Эхь, чи  халкьдин 
халичаяр хурунин сеняткарвилиз 
талукь делилар исятда квахьна-
ва. Чи мурад халичаяр хурунин 
рекьяй лезгийрин гьакъикъи 
нехишар арадал хкун ва санлай 
къачурла чи халкьдин и жуьредин 
сеняткарвилин тарих ахтармишун 
я. Ида вири Дагъустан патал 
хъсан нетижаяр арадал гъидайдал 
шак алач. Малум тирвал, алай 
вахтунда вири дуьньяда инсанри 
чеб тIебии рангаралди безетмиш-
навай ва тIебии хаммалдикай 
гьазурнавай шейэр ашкъидалди 
къачузва. Идахъ галаз алакъалу 
яз тIебии сун гъаларикай хранвай 
халичаяр гьасилун арадал хкун 
важиблу тирдал шак алач.

Шикилда: Ахцегьрин хали-
чаяр храдай артель (1950-йиса-
рин эвел).

АХЦЕГЬРИН ВА 
МИГРАГЪРИН ХАЛИЧАЯР

ТЕШКИЛЛУДАКАЗ 
КЬИЛЕ ФЕНА

ТАРИХДИН ЧИНРАЙ

РЕХЪ ТУЬКIУЬРУНАЙ 
ЧУХСАГЪУЛ

Алай вахтунда чи республикадин агьа-
лийрин гъиле 120 агъзуралай гзаф граж-
данвилин яракьар ава. Идакай Росгвар-

диядин РД-да авай лицензионно-разрешительный 
кIвалахдин региондин управленидин Центрдин на-
чальник, полициядин полковник Навруз Гьуьсейнова 
брифингдал малумарна. Анал килигай асул месэла 
«Яракьдин гьакъиндай» Федеральный закондик ва 
РФ-дин кьилдин законодательный актарик кутунвай 
дегишвилер я. Полициядин полковник Навруз Гьуь-
сейнова гележегда гъуьрчехъанвилин ва жува-жув 
хуьнин яракьар анжах чпин яшар 21 йисав агакьна-
вай ксариз гудайди къейдна. Ада гьакI яракь къачун 
патал чпелай судимость алуднавай ксариз талукь яз 
эцигнавай сергьятламишунризни баянар гана. 

Н.Гьуьсейнова къейд авурвал, яракьар чуьнуь-
хай ва я абур квахьай дуьшуьшра иесийри идакай 
Росгвардиядиз хабар гана кIанда. Эгер и ва я маса 
касди вичив гвай яракь къайдаяр хуьдай органрин 
къуллугъчийрив ахтармишиз тазвачтIа, адав гвай 

лицензия къуватдай вегьиз жеда. Алай вахтунда Ро-
сгвардиядин РД-да авай лицензионно-разрешитель-
ный кIвалахдин хилера чпив яракь гвай 90 агъзур 
кас учетда ава. Брифингдин вахтунда полициядин 
полковник Н.Гьуьсейнова журналистри итиж ийиз-
вай маса суалризни жавабар гана.   

Зумрият ДАВУДОВА

17-19-сентябрдин йикъара уьлкведин вири пипIера хьиз, чи райондани 
РФ-дин Федеральный Собранидин 8-созывдин Госдумадин депутатрин 
ва РД-дин Халкьдин Собранидин 7-созывдин депутатрин сечкияр кьиле 
фена. Жува сес гун ва «ЦIийи дуьнья» газетдин мухбир яз районда сечкияр 
кьиле физвай гьалдиз талукь делилар кIватIун патал за и юкъуз сечкидин 
са шумуд участокдал кьил чIугуна. 

Сифте къейдин, вири 
саналди Ахцегь районда 
сесер гунин 31 участок 
ахъайнавай. Абурукай 
27 участок  чи районда, 
кьвед Мегьарамдхуь-
руьн, сад Табасаран рай-
онра, садни Кочубейдин 
зонада хъуьтIуьн къиш-
лахрал ачухнавай.

Коронавирусдин ин-
фекция чукIунихъ галаз 
алакъалу яз сечкияр кьи-
ле физвай вахтунда вири 
участокра маскайрин 
режимдал амалзавай ва 
антисептикар ишлемиш-
завай. Сечкичияр чебни 

араяр (дистанция) хуьз алахъзавай.
Малум хьайивал, сечкийрин сифте юкъуз 0108-нумрадин участокда 

сифте сес гайибурун арада райондин волонтеррин кьил ва культурадин 
Управленидин спортдин, жегьилрин политикадин ва туризмдин отделдин 
начальник Айвар Насировни райондин Жегьилрин парламентдин предсе-
датель Рустам Шакиров авай. А.Насирова къейд авурвал, сечкийрин юкъуз 
сес гун яш тамам хьанвай гьар са касдин пак буржи я. ЦIийиз хкягъзавай 
депутатрин корпусдин куьмекни галаз чна чи уьлкведин гележег, агьалий-
рин яшайиш хъсан, жегьилрин политика активламиш хьуник, кIвалахдай 
чкаяр яратмишуник екедаказ умуд кутазва.

Секиндиз сес гана эхкъечIдайла, чал чи мягьледин яшлу дишегьли 
Эльмира Къурбанова гьалтна. – Сечкияр – им политикадин манадин ва-
жиблу серенжем я. Гъилевай кIвалахни акъвазарна (ичер атIузвай) атана 
сес гун, яни жуван  хивевай гражданвилин буржи кьиле тухун за чарасуз 
кар яз гьисабзава. Эгер гьар сад «залай, зи сесинлай аслу вуч ава, кар гьикI 
хьайитIани вичин тIеквендай къвезвайди я» лагьана, къайгъусуздаказ 
ацукьайтIа, чи общество хъсанвилихъ виликди фидач, – насигьатдин 
тегьерда лагьана ада.

Куьрелди, районда сечкияр секин ва тешкиллу гьалара кьиле фена. Сеч-
кийрин вири участокар 3 юкъузни сятдин 8 далай нянин 8 далди ачух тир. 
Анрал бязи политпартийрин гуьзчиярни (наблюдателар) алай. Сечкийрин 
вахтунда комиссийрин членар чкайрал физ, абуру яшлу, кефсуз инсанриз 
ва инвалидриз сечкийра иштиракдай мумкинвал гана. Сечкийрин кьиле 
физвай гьалдал райондин руководстводини гуьзчивал тухузвай.  

Алай вахтунда «Зи Дагъ-
устан – зи рекьер» про-
граммадин сергьятра 

аваз райцентрда Юсуф Герейхано-
ван тIварунихъ галай куьчедин 730 
метр ва В.Эмирован тIварунихъ 
галай переулокдин 280 метр мен-
зил къайдадиз хкизва ва асфальт-
ламишзава. И кIвалахар подрядчик 
тир «Дорбостсервис» ООО-ди 
тамамарзава. Проектдин къимет 
8 миллионни 300 агъзур манатдиз 
барабар я. 

Къейдин, и куьчеда район-
дин «ЦIийи дуьнья» газетдин 
редакция, искусствойрин школа, 
50-нумрадин пожарный часть 
ва «Солнышко» аялрин бахча 
ава. Идалайни гъейри, мукьвара 
ина ЦРБ-дин цIийи комплексни 
кардик акатда. И куьче асфальт-

ламишунив эгечIунай Ахцегьрин 
хуьруьн агьалийрикай ибарат тир 
инициативадин дестеди район-
дин руководстводиз гзаф сагърай 
лугьузва ва ам тамамвилелди 
асфальтламишуник умуд кутазва. 
Инал ихьтин са кардикайни лугьун 
чарасуз я: Юсуф Герейханован 
тIварунихъ галай куьчедин патав 
Ахцегьрин Къузай патан сурар 
гва. Инициативный дестеди анагни 
асфальтламишун патал пулдин та-
кьатар кIватIун тешкилнава. «Ах-

цегь район» МР-дин кьил Осман 
Абдулкеримова сурарин майдан 
къулайдиз туькIуьрунин карда 
иштиракай Ахцегьрин хуьруьн 
агьалийриз рикIин сидкьидай чух-
сагъул малумарна ва Аллагь рази 
жедай ихьтин крарин важиблувал 
къейдна.    

ДАГЪВИЙРИН ГЪИЛЕ 120 
АГЪЗУРАЛАЙ ГЗАФ ЯРАКЬАР АВА

ПРИ ИСПОЛЬЗОВАНИИ 
ОТОПИТЕЛЬНЫХ СИСТЕМ И ПРИБОРОВ

КIВАЛАХАЛ 
ТЕКЛИФЗАВА

27 ДЕКЬИКЬАДА 
ЧИРДА

Россиядин ФМБА-дин 
(Федеральное медико-
биологическое агент-

ство)   физикадинни химиядин 
институтдин пешекарри ковид 
азар квани-квачни 27 декьикьада 
чирдай махсус прибор арадал 
гъанва. Идакай “Новости” РИА-
диз ФМБА-дин алимди хабар гана.

Несмотря на проводи-
мые оперативно-про-
филактические меро-

приятия по предупреждению 
пожаров и отравлений угарным 
газом, с наступлением холодной 
погоды на территории РД возрас-
тает количество пожаров в жилых 
домах. Самые распространенные 
причины пожаров в зимний 
период – нарушение правил экс-
плуатации электрооборудования 
и электронагревательных прибо-
ров и устройств, использование 
неисправных печей на твердом 
топливе, несоблюдение правил 
пользования газовыми прибо-
рами.

ПАМЯТКА ПО ПРАВИ-
ЛАМ ЭКСПЛУАТАЦИИ ПЕЧ-

НОГО ОТОПЛЕНИЯ

Перед началом отопительного 
сезона печи и их дымоходы долж-
ны быть тщательно проверены, 
очищены от сажи и отремонтиро-
ваны. Не применяйте открытый 
огонь для отогревания замерзших 
труб отопления и водоснабжения, 
а также в чердачных и подваль-
ных помещениях. Не позволяйте 
малолетним детям самостоятель-
ный розжиг печей.

На сгораемом полу напро-
тив топливника печи имейте 
прибитый металлический лист 
размером 50х70 см, который 
должен быть свободным от дров 
и других горючих материалов. 
Не располагайте близко к печи 
мебель, ковры т.п. Не применяйте 
легковоспламеняющиеся и горю-
чие жидкости для розжига печи. 
При устройстве или ремонте 
отопительных печей допускайте 

к работе лиц имеющих соот-
ветствующее квалификационное 
удостоверение.

 
ПАМЯТКА ПО ПРАВИ-

ЛАМ ЭКСПЛУАТАЦИИ ОТО-
ПИТЕЛЬНЫХ ЭЛЕКТРОБЫ-

ТОВЫХ ПРИБОРОВ

Электропроводку и электроо-
борудование в квартирах и хозяй-
ственных постройках содержите 
в исправном состоянии. Монтаж 
и ремонт электропроводки и элек-
троприборов производите только 
с помощью квалифицированных 
специалистов. Для защиты элек-
тросетей от короткого замыкания 
и перегрузок применяйте предо-
хранители только заводского 
изготовления. Электроприборы 
включайте в электросеть только 
при помощи штепсельных соеди-
нений заводского изготовления.

Электроутюги, электроплит-
ки, электрочайники и другие 
электронагревательные приборы 
устанавливайте на несгораемые 
подставки и размещайте их по-
дальше от мебели, ковров, штор и 
других сгораемых материалов. В 
случае нагревания электророзет-
ки, электровилки, искрения или 
короткого замыкания электро-

проводки или электроприборов 
немедленно отключите их и 
организуйте ремонт с помощью 
специалиста.

Не применяйте для обогрева 
помещений самодельные элек-
трообогреватели. Не закрывайте 
электрические лампы люстр, 
бра, настольных электроламп и 
других светильников бумагой, 
тканями и другими сгораемыми 
материалами. Не сушите одежду 
и другие сгораемые материалы 
над электронагревательными 
приборами. Не оставляйте без 
присмотра включенные в элек-
тросеть электрические приборы. 
Не допускайте эксплуатацию 
электропроводки с поврежденной 
или ветхой изоляцией.

 
ПАМЯТКА ПО ПРАВИ-

ЛАМ ЭКСПЛУАТАЦИИ 
ГАЗОВЫХ ПРИБОРОВ

Соблюдайте последователь-
ность включения газовых при-
боров: сначала зажгите спичку, а 
затем откройте подачу газа. Если 
подача газа прекратилась, не-
медленно закройте перекрывной 
кран у горелки и запасной на га-
зопроводе. При появлении запаха 
газа в помещении надо немед-
ленно погасить топящуюся печь, 
закрыть общий кран на газопро-
воде и проветрить помещение. О 
каждой неисправности газовой 
сети или приборов необходимо 
немедленно сообщить в газовую 
службу. Перед эксплуатацией 
газовой печи и баллона пройдите 
инструктаж по технике безопас-
ности у специалистов, получите 
документ на право эксплуатации 
газовых приборов.

Не допускайте к газовым 
приборам детей и лиц, не знаю-
щих правил обращения с этими 
приборами. Не храните газовые 
баллоны в гаражах, в квартирах, 
на балконах. Заправляйте газовые 
баллоны только в специализиро-
ванных пунктах. Самостоятельно 
не подключайте и не отключайте 
газовые плиты в квартирах. Не 
используйте газовые плиты для 
обогрева квартиры. Уходя из 
дома, не забудьте выключить га-
зовую плиту и перекрыть вентиль 
на баллоне. При утечке газа не 
зажигайте спичек, не курите, не 
включайте и не выключайте свет 
и электроприборы. Регулярно 
чистите горелки, так как их засо-
ренность может стать причиной 
беды. При появлении запаха газа 
немедленно выключите газовую 
плиту, перекройте кран подачи 
газа, проветрите помещение и 
вызовите работников газовой 
службы по телефону «04». 

ПОМНИТЕ! Соблюдение 
мер пожарной безопасности – 
это залог вашего благополучия, 
сохранности вашей собствен-
ной жизни и жизни ваших 
близких!

МО МВД России
 «АХТЫНСКИЙ»  

Зумрият ДАВУДОВА

Алатай 2020-йисуз вичин 
къанажагълу саки вири 
уьмуьрда Ахцегьрин 

1-нумрадин юкьван школада 
лезги чIалан ва литературадин 
муаллимвиле кIвалахай рагьмет-
лу Мирзоев Нияз Шайдабегович 
дидедиз хьайидалай инихъ виш 
йис тамам хьана. Гьавиляй чаз 
къе адан экуь къамат рикIел хкиз 
кIанзава.

Ам 1920-йисан 9-майдиз Ах-
цегьа дидедиз хьана ва 1997-йи-
суз рагьметдиз фена. Ахцегьрин 
1-нумрадин мектеб, Дербент 
шегьерда педагогвилин техникум 
куьтягьна, хайи ватандиз хтай 
адакай райондин аялрин КIвалин 
директор хьана. Адалай  кьулухъ, 
та пенсиядиз экъечIдалди, Ах-
цегьрин 1-нумрадин юкьван чир-
вилерин мектебда лезги чIалан ва 
литературадин тежрибалу муал-
лим, республикадин дережадин 
методист-муаллим яз, ада дагъ-
вийрин аялриз дерин чирвилер ва 
ахлакьлу тербия гана.

Рагьметлу Н.Мирзоева «ЧIал 
чи руьгьдин девлет я» лугьудай. 

Вичин вахтунда ам лезги чIалан 
нугъатар ва диалектар ахтарми-
шунин месэлайрални машгъул 
хьана. 1953-1954-йисара Нияз 
Мирзоеван са шумуд ктаб чап-
дай акъатна. Абурукай яз «Сиф-
тегьан классар патал диктантрин 
кIватIал», «5-7-класссра лезги 
чIалай чирвилер гунин къайда-
яр», «Сифтегьан школаяр патал 
изложенийрин сборник» къалу-
риз жеда.

Нияз муаллимдиз лезги чIал 
гзаф кIандай. Ам вичи тарс гайи 
аялриз дидед чIалан къиметлу-
вал ва важиблувал чирун патал 
кIевелай алахъдай. Тежрибалу 
педагог гьар са тарсуниз му-
кьуфдивди гьазур жедай. Ада 
чIалан къенивал ва культура 
хуьн адакай менфят къачуз-
вайбурун лап важиблу везифа 

яз гьисабзавай. – Жуван хайи 
дидед чIал чин тийизвайдакай 
ва чириз алахъ тийизвайдакай 
халис ватанперес жедач, ам жуван 
халкьдивай къакъатда. Са раху-
нин ваъ, кхьинин чIални чирна 
кIанда. Гафар «чурурна», лазим 
тир кIалубра туна сивяй акъудна 
ва кхьена кIанда, – тикрардай ада 
вичин аялриз. 

КIвалахдин гзаф йисарин 
тежриба авай муаллим хьиз, ам 
гьакI къайгъудар бубани тир. Нияз 
Шайдабеговича вичин уьмуьрдин 
юлдашдихъ галаз санал веледриз-
ни чешнелу тербия гана, абур 
уьмуьрдин рекьел акъудна. Рагь-
метлу Нияз муаллим ада тарсар ва 
тербия гайибурун рикIелай къени 
алатнавач. Парабуру халис ватан-
пересар яз халкьдин майишатдин 
гьар жуьре хилера гьакъисагъви-
лелди зегьмет чIугвазва. Абуру 
чпин муаллим гьуьрметдалди 
рикIел хкизва ва адаз рагьмет 
гъизва. 

Гьуьрметлу ватанэгьли-
яр! Исятда чи уьлкве 
агьалийрин перепис-

диз гьазур жезва. Переписдин 
бланкра хайи чIалаз талукь 
суал ажайиб тегьерда эцигнава. 
Дидед чIалакай суалдиз жаваб 
гудайла гзаф дикъетлу хьухь. 
КIевелай тIалабзава: хайиди яз 
лезги чIал къалура, гьатта квез 
лезги чIалалди са гаф хьайитIани 
чизватIа. Урус чIал алавади хьиз 
къалура.

Вири и крар лезги халкьдин 
кьадардин процент тIимиларун 
патал ийизвайди  я. Ида чи статус 
агъузарзава. Ихьтин шартIара чавай школаяр, лезги чIал чирдай клас-
сар, ктабханаяр, вузар, театрар ва икI мад къакъатзава. ЧIал амачтIа, 
халкьни амукьдач. Жуван хайи чIал хуьх. 

Уважаемые жители Ахтынского, Докузпаринского, Мага-
рамкентского и Рутульского районов! В соответствии с 
приказом Министерства здравоохранения РД №1138-Л 

от 31.08.2021г, с 1 сентября 2021 года  возобновлено  проведение   
профилактических  медицин-
ских осмотров, диспансеризации 
взрослого и детского населения, 
в том числе с углубленной дис-
пансеризацией граждан, перебо-
левших новой коронавирусной 
инфекцией. Если  у Вас возникнут  
вопросы,  звоните   в Магарам-
кентский  филиал  ТФОМС РД 
на номер горячей линии: 55-18-
28. Будьте внимательны к своему 
здоровью! Пройдите диспансери-
зацию!

«Ахцегь район» МО-да авай 
ГКУ РД ЦЗН-ди бейкар агьа-
лийриз агъадихъ галай карха-
найриз кIвалахал теклифзава. 
Санкт-Петербург шегьерда авай 
«Судостроительный завод «Се-
верная верфь»» ПАО-диз 361 кас 
газорезчикрин, электрогазосвар-
щикрин, рубщикрин, маляррин, 
гимийрин изолировщикрин, ги-
мийрин ракьун корпусрин сбор-
щикрин, гимийрин гибщикрин, 
куьмекчи фялейрин игьтияж ава. 
Винидихъ къалурнавай пешейрай 
кIвалахунай вацра 45 агъзуралай 
эгечIна 85 агъзур манатдал къве-
далди мажиб гузва. 

«Норильскдин никель ГМК» 
ПАО-ди начальникриз, станоч-
никриз, операторриз, слесарриз, 
водителриз, геологриз, инже-
нерриз, электрогазосварщикриз, 
ашпазриз, уборщикриз, грузчи-
криз, сверловщикриз, токарриз, 
харат устIарриз, буругъчийриз, 
облицовщикриз, машинистриз, 
стропальщикриз, лаборантриз ва 
масабуруз кIвалахал теклифзава. 
И пешейрай вацра 33260 манат-
дилай 200 агъзур манатдал кьван 
мажиб гузва. 

Автомашинар акъуддай «Ка-
маз» заводди чпин яшар 20 йи-
салай 63 йисал къведалди тир 
пеше квачир итимриз ина авай 
литейный, кузнечный, прессово-
рамный карханайриз кIвалахал 
теклифзава. Анра йикъа 8 сятда 
кIвалахиз хьайитIа, вацра 50 
агъзур манат, йикъа 12 сятда 
кIвалахиз хьайитIа, 70 агъзур 
манат мажиб гуда.

Дагъустандай Набережные 
Челны шегьердиз самолетда аваз 
фин, общежитиеда яшамиш хьун, 
чкадал кIвалахал фин хтун пулсуз 
я. Къейднавай заводрин столо-
выйра нисинин тIуьнай са касдиз 
70 манат пул хгузва. Идалайни 
гъейри, кIвалахзавай ксар гьакI 
тамам соцпакетрални таъминар-
зава. КIвалахал къвезвай касдив 
паспорт ва зегьметдин книжка 
хьун чарасуз я. Карханадиз 500 
касдин игьтияж ава. И кьадарди-
кай 10 процент ксаривай чпин уь-
муьрдин юлдашарни галаз къвез 
жеда. Абурни кIвалахал таъми-
нарда. Алава вири месэлайрай 
8-909-314-69-99-нумрадин теле-
фондай зенгна Багатыравай хабар 
кьаз жеда. Къейдин, Набережные 
Челны Татарстан Республикадин 
вичихъ лап хъсан инфраструк-
турани галай, йигин еришралди 
вилик физвай шегьер я. 

Чи адрес: Ахцегьрин хуьр, 
А.Байрамован тIварунихъ га-
лай куьче, 4. Телефонар: 55-
65-17; 8-928-830-60-44. «Ахцегь 
район» МО-да авай ГКУ РД 
ЦЗН.

ДИДЕД ЧIАЛАН ХАЛИС 
КЪАЙГЪУДАР ТИР

ПЕРЕПИСЬ: ЧIАЛАЗ ДИКЪЕТ ЦЕ!

МАГАРАМКЕНТСКИЙ ФИЛИАЛ 
ТФОМС РД ИНФОРМИРУЕТ!

ПОЭЗИЯДИН ДАФТАРДАЙ
АМ ШАИРНИ ТИР, ДИНЭГЬЛИНИ 

Гьи кас ятIа чандикай бизар,
Низ аватIа синжид азар,
Хъийида гьасятда сагъар,
Виридан дарман я хьи, тIач.

Кьуд патаз чкIида ви ни,
Вун хъвайдан ргада иви,
ЗатIни кIандач валай гъейри,
Вун лап рикIиз кIан я хьи, тIач.

ТIач хъвайидаз жедач мекьи,
ЧIарар жедач эсиллагь рехи,
Уьмуьр жеда гзаф яргъи,
Виридалай хъсан я хьи, тIач.

Сахсид курар ацIурна битав.
Винелайни вегьена сав.
Пайна гице гьар сад садав,
Лап еке игьсан я хьи, тIач.

Я як, я нек, маса затIар,
Герек къвезач жакьвадай сарар.
Чинни тийиз недай кьадар,
Вун кьуьзуьбурун чан я хьи, тIач.

ТIач хьунухь я кIвалин девлет,
Дуьз авунал ала зегьмет,
Ваз ганва къе еке къимет,
Темпелриз масан я хьи, тIач.

Жамалдин САИДОВ, 
Хуьруьгрин СОШ-дин 
математикадин муаллим

Са кьадар вахт идалай вилик 
чна пара гьуьрметзавай хъсан 
къилихрин инсан, вичиз ислам 
диндин чирвилер авай ва абур 
ашкъидалди жемятдиз, акьалтза-
вай несилриз пай авур хуьруьгви 
дишегьли Гьалимат Сулеймано-
ва рагьметдиз фена. Аллагьди 
вичиз женнет кьисметрай. Зун 
кIевелай инанмиш я хьи, а кас 
чидай гьар сада къе адаз хийир-
дин дуьа ийизва. Чаз Гьалимат 
вах савадлу, диндал мягькем 
хъсан ксарин несилрикай яз чида. 
Адан буба, рагьметлу Абдурагьим 
даш, диндиз акси атеистрин де-
вирда ислам диндин рехъ квадар 
тавуна, хуьруьн имамвал авур 
кас я. Халкьди адаз фекьи Абду-
рагьим лугьудай.

Эвленмиш жезвайбур некягь 
авунин, кьейиди кучудунин, 
мавлидар авунин ва фекьивилин 
вири везифаяр ада намуслуви-
лелди хейлин йисара Аллагь 
паталди кьиле тухвана. А де-
вирда кардик квай чаз мукьвал 
мискIин тек са Дербент шегьер-
да авай. Абдурагьим даш гьар 
жуьмядин капI ийиз Дербент 
шегьердиз физ хквезвай.

Гьалимат халадин чIехи буба 
Гьажи Ибрагьим эфенди, Малла 
Къасуман хва, XIX лагьай виш 
йисара чи хуьре пара зурба чир-

вилер авай алим яз машгьур тир. 
Ада диндин рекьяй кхьей ктабар 
исятдани адан хтул Абдулмежид 
дашан кIвале ама. Ада Алкьва-
дар Гьасан Эфендидихъ галаз 
санал чирвилер къачурди я ва 
абурун арада дуствилин алакъа-
ярни авай. XX виш йисарин кьи-
лера Къуба пата ислам дин зайиф 
хьанва лагьана, Гьажи Ибрагьим 
эфенди Алкьвадар Гьасан Эфен-
дидин буйругъдалди хизанни 
галаз гьа Къуба патаз куьч хьана. 
Ада дин мягькемар хъувун патал 
анин жемятдиз диндин чирвилер 
гуз, абур диндал хкиз, капI ийиз 
таз гзаф зегьметар чIугуна. Адаз 
ана гьуьрмет авай ва адан чирви-
леризни еке къимет гузвай.

1909-йисуз Гьажи Ибрагьим 
эфенди рагьметдиз фена ва ам 
Къуба пата Иман-куш (Гьуьндуьз 
кIеле, ПтIитан хуьр) тIварар алай 

хуьре кучуднава. Адан сурал 
исятдани инсанар зияратдал физ-
ва, адакай пIир хьанва. Аллагьди 
вичиз рагьмет гурай!

Вич хъсан ксарин хизандай 
яз, Гьалиматаз Аллагьди гана. 
Ам кьисмет хьайи кIвалени су-
фий Ражаб бубадин пIирен кIвал 
авай. (Тарихдин илимрин доктор 
З.Закарьяева суфий Ражабакай 
ва адан сурал алай имаратдикай 
и мукьвара вичин ахтармишун-
рин еке макъалада гегьеншдиз 
кхьенва). Гьалимата гзаф йисара 
чпин кIвале авай Суфий Ражабан 
макъамдихъ ва «Мукьалал» лу-
гьудай чкада авай сурара суфий 
Ражаб кучуднавай имаратдихъ 
гелкъвез, михьивал ийиз ва гьар 
жуьмядиз пIирен кIвале экв 
куькIуьриз, мавлидар, зикрияр 
ийиз, халкьдиз диндин чирвилер 
гуз, пара зегьметар чIугуна. Ал-
лагь вичелай рази хьуй, Аллагь-
ди вичиз рагьмет гуй!

Са сеферда Гьалимат ваха 
заз вичивай жеривал шиирар ва 
бейтер кхьенвай еке дафтар къа-
лурнай. За адаз абур газетдиз чап 
ийин лагьайла, ам са патахъай 
рази тир, амма адаз вичин тIвар 
кхьена кIан хьанач.

Гила ам рагьметдиз фейида-
лай кьулухъ заз абур куь фикир-
диз гъиз кIанзава. А шииррай-
бейтарай чаз адан Аллагьдихъ 
инанмишвал, рикIин михьи-
вал ва халкьдин гележег патал 
къайгъударвал аквазва.

КIЕЛА КЬУРЪАН
Чаз цаварлай атай Кьуръан.
Хивевай ферз я гьар садан:
Гьар са касди чирна хъсан,
КIела Кьуръан, кIела Кьуръан.

Текдиз эцигайла сура,
Кьуръандикай юлдаш жеда,
Дерт-гьалдикай хабар кьада:
Гьар са касди эцигна чан,
КIела Кьуръан, кIела Кьуръан.

ЧирайтIа хци элифар,
Ирид бубайриз жеда хабар,
Аршдиз фида шад хабар:
Гьар са касди жезмай кьван
КIела Кьуръан, кIела Кьуръан

Кьуръан кIелур касдин кIвализ,
Малаикар кIватI жез гьаниз,
Нур аватда вичин чиниз:
Гьар са касди эцигна чан,
КIела Кьуръан-кIела Кьуръан.

Кьуръан рикI я ислам диндин,
Мана ава адахъ дерин,
Гьар са касди мецел ширин,
Чирна хъсан, кIела Кьуръан.

Зарафатиз кIанзамай кьван,
Кьуръан саймаз кьазамай кьван,
Эхир бейгьал жеда гьадан:
Гьар са касди эцигна чан,
КIела Кьуръан, кIела Кьуръан.

Келимаяр я сад Аллагьдин,
Акумир квез абур четин,
Эхират патал гьарда вичин,
Чирна хъсан, кIела Кьуръан.

Я сад Аллагь, Вун виридан къази я,
Чун Ви лукIар, На гайивилел рази я,
Ваз шукур хьуй, лукIариз рагьим ая,
Гунагьрилай гъил къачу На, я Аллагь!

Садбурукай шейхерни пIирер жеда,
Са инсанар малаикриз ухшар жеда,
Чпин чина хушдаказ нурар жеда,
Гьабурун дуьадик чунни кутур, я Аллагь!

Гьарасатзал атай чIавуз чун ялгъуз,
Вакай куьмек, я Рабби, чаз гьа юкъуз, 
Суза ийиз, шафагьатдиз къахчу лугьуз,
Чи тIалабар кьабул ая, я Аллагь!

Хуьх вуна чун тIурфанрикай, къаяркай,
А гужлу тир жегьенемзин цIаяркай,
Чи пай хкудмир Женнетдин паяркай,
Гьар са чIавуз Вакай куьмек, я Аллагь!

Я сад Аллагь, Вакай куьмек, 
Са тIалабун ава рикIин:
Рекьидалди ибадат кьисмет  ая,
Ви рагьимдикай хкудмир чун, 

я Аллагь!

Я чан Аллагь, им зини Ви ара я.
Ви рагьимар гьуьлерилай пара я.
Минет я Ваз, чи дердиниз дава я,
Имандал мягькем ая веледар, я Аллагь!

Ваз шукур хьуй цавар, чилер
 халкьнавай,

Рагъни вацIар, зуьгьре гъетер 
халкьнавай,

Ихтибарсуз инлай кьулухъ къвезавай,
Замандивай хуьх Вуна чун, я Аллагь! 

МичIи йифихъ экуь югъни галкIурна,
Иман шартIар чаз дуьздаказ къалурна,
Ви лукIариз кьилиз тухун мажбурна,
Чун паталди я илагьи, я Аллагь.

КIвачериз къуват, вилериз экв гана На,
Гъилериз кIвалах, рикIиз хиял гъана На,
Япариз ван, кьилиз акьул гана На,
Чун паталди я илагьи, я Аллагь.

Фагьум ая, дуьз рекьел ша, я инсан.
Чир хьун патал куь гунагь,  сувабрин сан,
Сад Аллагьди халкьнава тараз-мизан,
Чун паталди я илагьи, я Алллагь.

Шагьадат келима, йикъа вад ферз 
капI хьана,

Вири алем рузу галаз халкь хьана,
Тарал емиш, чиле нямет гана На,
Чун паталди, Ваз шукур хьуй, я Аллагь

Гьалимат СУЛЕЙМАНОВА

Я ИЛАГЬИ, Я АЛЛАГЬ

Я АЛЛАГЬУ

ЧАН СУФИ, РАЖАБ БУБА
Гьар кьадамдиз суваб кхьиз,
Сад Аллагьдиз шукур ийиз,
ГъвечIи-чIехи ви къаншардиз,
Къвезва суфи, Ражаб буба.

Ви патавди атайла чун,
Дерт ахъайиз гьарда вичин,
Аллагьдикай жеда мумкин,
Аманат я вун чаз буба.

Килигзава ваз ялгъуз тар,
Таркун пIирер я ваз къаншар,
ПIирер, шейхер вав барабар,
Женнетда хьуй Ражаб буба.

Дердер, къамар пара я чаз,
Гьал гьикI ятIа аквазва ваз,
Пара-пара дерт авайдаз,
Вун куьмек я суфи, Ражаб буба.

Сурун азаб кIевидаказ,
Я чан Аллагь, такурай чаз.
Къверивал хьуй иман гваз,
Женнетдин ракIарал хьуй суфи, 
Ражаб буба.

Муъмин инсанриз вуна,
Шафагьат гун тIалабзава,
Лайих хьайи жанатз-аба
Алай суфи, Ражаб буба.

РАМАЗАН
Саламалек, чан уьмметар,
Кьабула зун куь кIвалера,
Минет хьуй квез, аси жемир,
Чка ая куь рикIера.

Йиса садра къвезвай мугьман,
Къурбанд хьуй ваз зи ширин чан,
Валай гьич затI авач масан,
Ваз хвашкелди, чан Рамазан.

Вун атунал шад я рикIер,
Экуь хьана мичIи кIвалер,
Зикри ягъиз экуьн сегьер,
Гьазур я чун ваз, Рамазан.

Чаз Аллагьди гурай мензил,
Вун рикIеваз хуьдвайвал сив.

Мягьшерда шад жедай гуьгьуьл,
Вун шагьид яз, Рамазан.

Ви сувабар еке дагъ я.
Вун чидайдаз дуьнья багъ я.
Вун са нур гудай чирагъ я.
Къанни цIуд йикъан варз, Рамазан.

Вун я рабимдин къази,
ТахьайтIа вун чалай рази,
МичIи сура язух я чи,
Куьмек це вуна чаз, Рамазан.

Чи балайриз вакай куьмек
Хьурай, я Аллагь, ваз я минет,
Чна гузавай сэрни закат,
Кьабул ая на, Рамазан.

ГЬАЖИ МУГЬАРАМ!
Галукьайла азандин ван,
Вири халкьар жеда гьейран,
Диндал вуна хкана чан,
Муъминрин стха, Мугьарам

Иниз ялиз, аниз ялиз,
ЧIуру мискIин дуьзар хъийиз,
Зегьмет къачуз вичи-вичиз,
Мухацрин арха, Мугьарам.

Аялриз чириз элифар,
ЧIехибуруз – шариат тарсар,

Ви сувабриз авач кьадар,
Чи буба, Гьажи Мугьарам

Экуьнахъ лап фад мискIиндиз
Гьахьзава вун, малаик хьиз,
Азан гана вири гьаниз,
КIватIза на, Гьажи Мугьарам.

Аялрик ашкъи кутуна,
Абурун гъиле Кьуръан туна,
Хуьрел еке абур хкана,
Я кьегьал хва, Гьажи Мугьарам.

  ТIАЧ


